
REPUBLIKA E SHQIPËRISË
KOMISIONI QËNDROR I ZGJEDHJEVE

____________________________________________________________________
V E N D I M

PËR MIRATIMIN E MODELIT DHE SPECIFIKIMEVE TEKNIKE TË FLETËVE TË VOTIMIT PËR ZGJEDHJET PËR ORGANET E QEVERISJES VENDORE, TË DATËS 30 QERSHOR 2019.

Komisioni Qendror i Zgjedhjeve, në mbledhjen e tij të datës 18.01.2019, me pjesëmarrjen e:
Klement
ZGURI -

Kryetar

Denar 

BIBA -


Zv/Kryetar

Bledar

SKËNDERI-

Anëtar

Edlira

JORGAQI-

Anëtare

Rezarta
BITRI- 

Anëtare

shqyrtoi çështjen me:
OBJEKT:
Miratimi i modelit dhe specifikimeve teknike të fletëve të votimit për zgjedhjet për Organet e Qeverisjes Vendore, të datës 30 Qershor 2019.
BAZA LIGJORE:
Neni 23, pika 1, germa a, neni 98, pika 1 të ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve; 
VËREN:
Komisioni Qendror i Zgjedhjeve, në bazë të nenit 98, pika 1 të Kodit Zgjedhor, përgatit fletët e votimit për zgjedhjet për Organet e Qeverisjes Vendore të datës 30.06.2019. Në bazë të nenit 97, pika 2 të Kodit Zgjedhor për zgjedhjet për Organet e Qeverisjes Vendore, zgjedhësi voton me dy fletë votimi me formë të njëjtë dhe me ngjyra të ndryshme, një për kryetarin e njësisë së qeverisjes vendore dhe një për këshillin e bashkisë.

Modeli i fletës së votimit për kandidatët për kryetar bashkie dhe modeli e fletës së votimit për kandidatët për këshillin e bashkisë, që konkurrojnë në zgjedhjet për Organet e Qeverisjes Vendore të vitit 2019, ka të përshirë elementet e parashikuara në  nenin 97, pika 3/1, nenin 98 të Kodit Zgjedhor. Fleta e votimit do të jetë prej letre, me ngjyrë, trashësi dhe elemente konfigurimi të tilla që të mos lejojnë leximin e votës në pjesën e pasme të saj. Ngjyra e fletës së votimit duhet të jetë e njëjtë në të dy anët e saj. Letra që do të përdoret për prodhimin e fletës së votimit, përmban disa elemente sigurie. Përveç elementeve të sigurisë së letrës, fleta e votimit do të përmbajë dhe disa elemente teknik në formën e kodeve që identifikojnë numrin serial, qarkun, bashkinë, zonën e administrimit zgjedhor dhe qendrën e votimit që nuk lexohen me sy të lirë (barkod). Elementet e sigurisë dhe elementet teknike janë të përcaktuara në mënyrë të detajuar në lidhjen nr.1 e cila së bashku me modelet janë pjesë integrale e këtij vendimi.
PËR KËTO ARSYE:

Mbështetur në nenin 23, pika 1, germa a, nenin 97, pika 2 e 3/1 dhe nenin 98 të Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar,

VEND0SI:

1. Miratimin e modelit të fletës së votimit për kandidatët për kryetar bashkie, sipas modelit  bashkëlidhur këtij vendimi. 

2. Miratimin e modelit të fletës së votimit për kandidatët për këshillin e bashkisë, sipas modelit bashkëlidhur këtij vendimi.

3. Miratimin e specifikimeve të modeleve përkatëse të fletëve të votimit sipas lidhjes nr.1, bashkëlidhur këtij vendimi. 

4. Në varësi të subjekteve që do të regjistrohen në kohën e duhur, brenda afatit ligjor, mund të ndryshohet gjatësia e fletës së votimit.

5. Ky vendim hyn në fuqi menjëherë. 

6. Kundër këtij vendimi mund të bëhet ankim në Kolegjin Zgjedhor brenda 5 ditëve nga shpallja e tij.
Klement
ZGURI -

Kryetar

Denar 
BIBA -

Zv/Kryetar

Bledar
SKËNDERI-

Anëtar

Edlira

JORGAQI-

Anëtare

Rezarta
BITRI- 

Anëtare
1

 Nr.11 i Vendimit
      Data 18.01.2019 e Vendimit       Ora 12:00 e Vendimit
Për miratimin e modelit dhe specifikimeve teknike të fletëve të votimit për zgjedhjet për Organet e Qeverisjes Vendore, të datës 30 Qershor 2019.

